
В данной статье мы остановимся на специфике педагогического общения, и в отличие от других форм 
межличностного общения, специфика общения учителя и взаимодействия с учащимися способствует раз-
витию учащихся. В статье говорится о внедрении современных методов организации культуры общения 
педагогов и студентов в процессе обучения. В частности, в этом процессе выделяются важные черты ком-
муникативной этики.

Ключевые слова: общение, педагогическое общение, современные методы общения, этика общения, вос-
питание, коммуникативные способности, образовательный процесс

In this article, we will focus on the specifics of pedagogical communication, and unlike other forms of interpersonal 
communication, the specificity of the teacher’s communication and interaction with students contributes to student 
developmen. The article talks about the implementation of modern methods of organizing the culture of communica-
tion between pedagogues and students in the learning process. In particular, the important features of communicative 
ethics are highlighted in this process.

Key words: Communication, pedagogical communication, modern communication methods, communication 
ethics, education, communicative ability, educational process.

Kirish. Insonning yashashi, rivojlanishi, shaxs 
bo‘lib shakllanishi uning jamiyat bilan bo‘lgan alo-

qasini muloqotsiz tasavvur qilish juda qiyin. Muloqot – bu 
insonlarning hamkorlikdagi faoliyatiga bo‘lgan ehtiyoji 
bo‘lib, ularning o‘zaro munosabatlari, ta’sirlari, ma’lumot 
hamda axborot almashishiga doir ularning birgalikda-
gi faoliyati hisoblanadi. Shaxs muloqotini shakllantir-
ishda uning yoshi, jinsi, kasbi, dunyoqarashini hisobga 
olgan holda ish olib borish lozim. Zamonaviy ta’lim qat-
tiq nazorat va adolatli boshqaruvni talab qiladi. Ta’limda 
nazorat va boshqaruvning uyg’unligini ta’minlash sifat va 
samaradorlikning kalitidir. Ta’limda boshqaruv samara-
dorligi va sifatining o’zgarishi to’g’ri tanlangan boshqaruv 
modeli va uni uzluksiz ta’lim tizimida izchil qo’llash amali-
yoti bilan bog’liq. Zero, “Islohotlar muvaffaqiyati, mam-
lakatimizning dunyoning rivojlangan, zamonaviy davlat-
lari qatoridan munosib o’rin egallashi ilm-fan va ta’lim 
rivoji, bu borada jahon miqyosida raqobatlasha olishimiz 
bilan uzviy bog’liqdir. Shuningdek, u ta’limning ijtimoiy 
taraqqiyotga ta’sirini ko’rsatadi.

Asosiy qism: Insonning rivojlanishini, ijtimoiylash-
ishini, individni shaxs bo‘lib shakllanishini, uning jami-
yat bilan bo‘lgan aloqasini muloqotsiz aslo tasavvur etib 
bo‘lmaydi. Muloqot ham o‘ziga xos extiyoj. Polshalik 
psixolog E.Melibruda aytganidek, shaxslararo munosa-
batlar biz uchun havodek ahamiyatga egadir. Go‘daklik 
va o‘smirlik davrlarida muloqot yetakchi faoliyatga, ya’ni 
yangi psixologik xususiyatlarning shakllanishiga bevo-
sita ta’sir ko‘rsatuvchi faoliyat sifatida gavdalanadi. Har 
qanday jamiyatning taraqqiyoti ta’lim-tarbiya va peda-

goglarning amalga oshiradigan muloqot usuliga bevosi-
ta bog‘liq. [4: 256]

Yurtimiz ma’naviy va madaniy, ijtimoiy-iqtisodiy ha-
yotining barcha sohalarida amalga oshirilayotgan islo-
hotlarning maqsadi inson va uning manfaatlari, xavfsizligi 
va farovonligini ta’minlash hamda barkamol avlodni voya-
ga yetkazishga qaratilganligidir. Ma’lumki, uzluksiz ta’lim 
oldiga qo‘yilgan vazifalar, yangi qabul qilingan “Ta’lim 
to‘g‘risida’gi Qonunda ko‘rsatilgan muammolarni hal 
etish o‘qituvchi pedagog tomonidan hal qilinadi. Bu albat-
ta muloqot orqali hal etiladi. Buning uchun o‘qituvchi ped-
agogik mahorat, pedagogik texnika, pedagogik madaniyat 
kabi qirralarini mukammal o‘zlashtirishi bilan birga ped-
agogik muloqot va uning zamonaviy usullaridan to‘liq 
xabardor bo‘lishi talab etiladi. Shuni unutmaslik kerakki, 
pedagogik faollik, pedagogik ijodkorlik, pedagogik nati-
javiylik pedagogik muloqot bilan chambarchas bog‘lan-
gan. Shu bois pedagogik muloqot usullari zamon talablari, 
ta’lim-tarbiya ehtiyojlari pedagogik vazifa xususiyatlariga 
qarab takomillashtirib, mukammallashtirib boriladi. 

Muloqot madaniyatining tarbiyalovchi imkoniyatlar-
ini ro‘yobga chiqarish ko‘p jihatdan o‘qituvchining shax-
siy sifatlari bilan belgilanishini ta’kidlab o‘tish lozim. 
Pedagogik muloqot madaniyatining har jihatdan to‘g‘ri 
tanlangan, o‘qituvchining ma’naviy saviyasi, betakror 
xususiyatlariga muvofiq keluvchi uslubi quyidagi vazi-
falar majmuini hal qilishga yordam beradi: birinchidan, 
muloqotda har bir o‘quvchiga alohida e’tibor va dilkash-
lik sinf jamoasi bilan umumiy muloqot jarayonini sod-
dalashtiradi, o‘qituvchining erkin pedagogik faoliyati 
uchun zamin tayyorlaydi, ziddiyatli vaziyatlarni oson hal 

qiladi; ikkinchidan, har bir o‘quvchi bilan o‘zaro munosa-
batni erkin muloqot asosida tashkil qilish, ularning yosh 
xususiyatlariga monand pedagogik va psixologik mulo-
qot uslublarini tanlash, uning ruhiyatini bilishga, ich-
ki dunyosiga “kirib borish”ga yo‘l ochadi; uchinchidan, 
pedagogik muloqotda o‘qituvchining ma’naviy-axloqiy 
normalari muvaffaqiyatlar kaliti bo‘lib, ta’lim-tarbiya sa-
maradorligini oshiradi, muloqotning barcha bosqichlar-
ida o‘qituvchining o‘z faoliyatidan qoniqish hissini va 
xotirjamligini ta’minlaydi.

Pedagogik faoliyatda o’qituvchi va o’quvchi munosa-
batida asosiy vosita talabchanlik va hurmat bo’lishi ker-
akligi alohida ta’kidlangan.Ilmiy tadqiqotlar shuni ko’rsa-
tadiki, o’qituvchi o’quvchilarga ijobiy munosabatlarda 
bo’lsa, o’qishdagi,xulq-atvordagi kamchiliklar osoyishta-
lik bilan o’zaro ishonch asosida hal etiladi.Bu muayyan 
mavzu doirasida butun darslik uchun o’ta muhim bo’lgan 
narsani o’quvchi ajrata olishga ojizligi alomati .Shuning 
uchun bilimlar tizimining mag’zini tashkil qiluvchi o’ta 
muhim masalalarini darslikda alohida ajratib qo’ymoq 
joizki, toki o’qituvchi ham, o’quvchi ham asosiy e’tibor-

ni nimaga qaratish muhimligini anglab tursin. Shu o‘rin-
da e’tirof etish joizki, o‘zaro hamkorlik o‘qituvchi va ta-
labalarning ijtimoiy-psixologik birligini ko‘zda tutadi. 
Dars jarayonida ko‘p holatlarda bunga e’tibor berilmay-
di. Shunday qilib, o‘quv faoliyatining ijtimoiy-psixologik 
tomoni ta’limni optimallashtirishning amaliy zaxirasi 
sanaladi. Ba’zan ta’limning yangi metodlarini emas, balki 
mavjud bo‘lgan metodikadan ishonchli ijtimoiy-psixologik 
ta’minotini izlash kerak bo‘ladi. Darslarni o‘zlashtira ol-
maydigan talabalar xulqidagi chekinishlarning psixologik 
xususiyatlarini tahlil qilish shuni ko‘rsatadiki, uning sal-
biy xislatlari, tengdoshlari bilan munosabatda passivligi, 
xulqining o‘zgaruvchanligi nafaqat o‘z faoliyatidan, bal-
ki talabalar jamoasidagi holatidan hamda u bilan do‘sto-
na munosabat yetishmaydigan muloqotdan qoniqmasligi 
oqibatida paydo bo‘ladi. Bu holatlarning barchasi talaban-
ing kayfiyatini keskin salbiy tomonga o‘zgarishiga olib ke-
lishi mumkin. Shu o‘rinda ta’kidlash joizki, muloqot ja-
rayonida bog‘lanishlar turli jihatlar bilan farqlanadi. Buni 
1-rasmda kuzatish mumkin. 

Hozirgi yoshlarda ularning yosh xususiyatlarini hi-
sobga olgan holda muloqot etikasini shakllantirib borish 
kelgusida ularning etuk mutaxassislar bo’lib etishishida 
muhim ahamiyatga egadir. Albatta bu o’rinda pedagog-
ning pedagogik muloqotini yangilashning muhim shar-
ti ekanligini Prezidentimiz Sh.M.Mirziyoev o’z nutq va 
ma’ruzalarida alohida ta’kidlaydilar, ya’ni bugungi shid-
datkor hayot odamlar bilan bemalol muloqot qila oladi-
gan, yaxshini yomondan ajrata oladigan, hayotning pas-
tu - baland ko’chalarida aql zakovat bilan to’g’ri yo’lni 
topishga qodir bo’lgan barkamol avlodni tarbiyalab ye-
tishtirishni talab qilmoqda.

Yosh avlodga ta’lim-tarbiya berish pedagogik jamo-
aning hamkorlikdagi asosiy va muhim vazifasidir.O’qitu-
vchi har qancha qobiliyatli,tirishqoq va izlanuvchan 
bo’lmasin, ko’zlagan maqsadiga bir o’zi erisha olmay-
di. Bunga erishish uchun ta’lim muassasasining bu-
tun pedagogik jamoasi birgalikda harakat qilishi lozim. 
O’qituvchining muomala madaniyatiga qarab pedagogik 
jamoaga baho beriladi. Muomala madaniyatini shakl-
lantirishda o’qituvchilarning o’zaro ijodiy hamkorligi 
muhimdir. Bunday muhitda pedagoglar, bir-birini yax-
shi tushunadi, yutuqlaridan quvonib, ta’lim-tarbiyadagi 
muammolarni birgalikda hal etiladi. Pedagogik jamoa-
da o’zaro tajriba almashish ham muomala madaniyatini 
rivojlantirishda muhim ahamiyatga ega.

Har bir jamiyatning kelajagi uning ajralmas qismi va 
hayotiy zarurati bo’lgan ta’lim tizimining qay darajada 
rivojlanganligi bilan belgilanadi. Innovastion pedagogik 
texnologiyalarning rivojlanishi va ularning o’quv- tarbiya 
jarayoniga kirib kelishi, shuningdek, axborot texnologi-
yalarining tez almashinuvi va takomillashuvi jarayonida 
har bir bo’lajak pedagog-o’qituvchilardan munosib ped-
agogik muloqot usulini, o’z kasbiy tayyorgarligini, peda-
gogik mahoratini rivojlantirib borishi talab etiladi.

Tarbiyaviy ta’sir ko’rsatishni tashkil etishda muloqot-
ning ahamiyati pedagogik muloqot usullari, madaniyati-
ga, tarbiyachining dilkashligiga alohida talablar qo’yiladi, 
dilkashlik unda kasbiy tafakkur sifatida namoyon bo’ladi. 
Bo’lajak o’qituvchi jamoa, gurux va individual ish olib bor-
ish jarayonida odamlar bilan muloqot qila bilishi, mulo-
qot usulini talabalar bilan aniq maqsadni ko’zlagan holda 
tashkil eta olishi va ularni boshqara bilishi lozim.

Mamlakatimiz rivojlanishining muhim sharti iqti-
sodiyot, fan, madaniyat, texnika, texnologiya rivoji aso-
sida zamonaviy kadrlar tayyorlashning takomillashgan 
tizimining amal qilishiga erishishidir. Bu esa bugungi 
kun bo’lajak pedagoglaridan ta’lim oluvchilar jamoasida 
o’zini munosib tuta bilish, pedagogik muloqot usullari-
ni to’g’ri tanlash va ularni amalda to’g’ri foydalanish kabi 
vazifalarni nazarda tutadi.

Xulosa. Muloqotga bo’lgan ehtiyojimiz qondirilma-
sa, pedagogik jarayonda muloqot usullari to’g’ri tanlanil-
masa, ongimiz ham rivojlanmaydi. Shuning uchun biz 
doimo muloqotga bo’lgan ehtiyojlarimizni qondirishimiz 
lozim. Kimlar bilandir bo’lgan muloqotdan qoniqish ho-
sil qilamiz, lekin ayrim hollarda esa biz qonikmaslikni 
his qilamiz. Ularning barchasi kummunikativ jarayon-
da to’g’ri tanlangan muloqot usullari natijasida yuzaga 
keladi. Biz kichik yoshdagi bolalarga kattalarga nisbatan 
qo’llaydigan so’zlarni ishlatmaganimiz singari shaxs mu-
loqotini shakllantirishda, unga nisbatan muloqot usul-
laridan foydalanishda uning yoshi, jinsi, kasbi, dunyoqa-
rashini hisobga olgan holda ish olib borish lozim.

Demak, muloqot birgalikdagi harakat ehtiyojlar-
idan kelib chiqadigan, fikr almashish, bir-iriga ta’sir 
etish, boshqalarni tushunish, odamlar o’rtasida kontakt 
o’rnatish va rivojlantirish jarayoni ekan. Buni inobatga 
olib muoqot usullaridan oqilona foydalanish ta’lim-tar-
biya samaradorligini oshiradi.

TA’LIM JARAYONIDA MULOQOT 
KO‘NIKMALARINING TA’LIM SIFATIGA TA’SIRI
Ilyasova M.M. -  Ilmiy rahbar
Gullola A.A.  - Izlanuvchi

Mazkur maqolada pedagogik muloqotning o‘ziga xos 
jihatlariga e’tibor qaratar ekanmiz, shaxslararo mulo-
qotning boshqa shakllariga nisbatan pedagogning o‘qu-
vchilar bilan muloqoti va hamkorligidagi o‘ziga xoslik  
o‘quvchilarning  rivojlanishlariga bundan tashqari, ped-
agoglarning talabalar bilan o’quv-biluv jarayonida mulo-
qot madaniyatini tashkil etishning zamonaviy uslublarini 
tatbiq etish to‘g‘risida so‘z yuritiladi.

Kalit so‘zlar: Muloqot, pedagogik muloqot, zamonaviy 
muloqot usullari, muloqot etikasi, ta’lim-tarbiya, komu-
nikativ qobilyat, ta’lim jarayoni. 




